
Impormasyon para sa mga "Noncitizens" (Hindi 
Mamamayan) na Nagsusumite ng Aplikasyon 
para sa Pampublikong Benipisyo  

Nagbibigay ang pahinang ito ng impormasyong maaaring magamit ng mga 
"noncitizens" (hindi mamamayan) hinggil sa Systematic Alien Verification for 
Entitlements (SAVE) Program (programa na Sistematikong Pagpapatunay sa 
mga Dayuhan para sa Kanilang mga Karapatan), at kung paano nito 
naapektuhan ang kanilang aplikasyon para sa mga pampublikong benepisyo.  

Kung kayo po ay isang "noncitizen" (hindi mamamayan) o naturalisadong 
mamamayan, ang isang ahensiyang nagbibigay ng benepisyo ay maaaring 
patunayan ang inyong "immigration status" (katayuang pang-imigrasyon)  sa 
pamamagitan ng Programang SAVE, bago kayo bigyan ng lisensiya para sa 
pagmamaneho sa estado, kard para sa Social Security (Panlipunang Seguridad), 
tulong na pabahay, Medicaid (Programang Pangkalusugan ng pamahalaan para 
sa mga nangangailangan), "food stamps" (mga kupon na ipinagkakaloob ng 
pamahalaan sa mahihirap para makakuha sila ng pagkain), at iba pang 
pampublikong benpisyo.  Para makuha ang impormasyon hinggil sa inyong 
imigrasyon sa pamamagitan ng SAVE, ang isang Pederal, pang-estado o lokal 
na ahensiyang nagbibigay ng benepisyo ay kinakailangang mayroong legal na 
autoridad para tiyakin ang inyong katayuang pang-imigrasyon, at pumasok sa 
isang kasunduan sa Programang SAVE.  Nagbibigay lamang ang SAVE ng 
impormasyon hinggil sa inyong katayuang imigrasyon sa ahensiya, para sa 
layunin ng pagtutukoy kung natutugunan ninyo ang kanilang mga kinakailangan 
para maging karapat-dapat sa benepisyo.     

Kung Paano Tinitiyak ng Ahensiya ang inyong Katayuang Pang-imigrasyon 
sa Pamamagitan ng SAVE   

Kapag nagsumite kayo ng aplikasyon para sa isang benepisyo sa isang ahensiya 
ng pamahalaan, maaaring kailanganin kayong magharap sa kinatawan ng 
ahensiya ng mga dokumento na nagpapakita ng inyong katayuang pang-
imigrasyon, tulad ng Arrival/Departure Record (Form I-94) (Tala ng 
Pagdating/Pag-alis [Pormularyo I-94], Permanent Resident Card (Form I-551) 



(Permanenteng Kard para sa Residente [Pormularyo I-551]), Employment 
Authorization Document (Form I-766) (Dokumentong Nagpapahintulot ng Pag-
eempleo [Pormularyo I-766]), o Dayuhang Pasaporte at  "Visa" (Bisa).  Ipapasok 
ng ahensiya ang impormasyon mula sa inyong dokumentong pang-imigrasyon sa 
sistema ng pagpapatunay ng SAVE.  Pagkatapos, sisiyasatin ng SAVE ang 
inyong impormasyon sa pamamagitan ng paghahambing nito sa mga rekord na 
nasa mga "database" (organisadong impormasyon) ng Department of Homeland 
Security (DHS) (Kagawaran ng Pambansang Seguridad), at elektronikong 
tutugon sa ahensiya.   

Sa mahigit sa 90% na mga kaso, elektronikong tutugon ang SAVE sa ahensiya 
hinggil sa inyong katayuang pang-imigrasyon sa loob ng 3 hanggang sa 5 
segundo, at wala nang karagdagang impormasyon pang kinakailangan.  Gayon 
pa man, sa ilang kaso, maaaring humingi ang SAVE sa ahensiya ng mas 
maraming impormasyon hinggil sa inyo. 

Pagkakaloob ng Karagdagang Impormasyon  

Sa mga kaso na hindi agad nagbibigay ng pagpapatunay, maaaring 
mangailangan ang SAVE ng karagdagang impormasyon, at ng kopya ng inyong 
mga dokumentong pang-imigrasyon.  Hindi kinakailangang mangahulugan ito na 
wala kayong legal na katayuan sa Estados Unidos, o na hindi kayo karapat-
dapat para sa benipisyo na hinihiling ninyo. Responsibilidad po ninyo na 
magkaloob ng kinakailangang pangkasalukuyang mga dokumento at 
impormasyon sa ahensiya, para matiyak ang napapanahon at wastong 
pagpapatunay sa inyong katayuang pang-imigrasyon.  Kung kamakailan 
lamang ay binago ninyo ang inyong impormasyon, o nagbago ang inyong 
katayuang pang-imigrasyon, ang mga bagong pangyayaring ito ay maaaring 
maka-apekto sa kinakailangang panahon para sa pagpoproseso ng 
pagpapatunay sa inyong katayuan.   

Kapag naipagkaloob na ninyo ang karagadagang impormasyon na ito sa 
ahensiya, sisimulan na ng ahensiya ang karagdagang kahilingan para sa 
pagpapatunay sa pamamagitan ng sistemang SAVE.  Magsasagawa ang SAVE 
ng lubusang pagsisiyasat sa inyong mga rekord, at magbibigay ng elektronikong 
pagtugon sa ahensiyang nagbibigay ng benepisyo, sa loob ng 3 hanggang 5 
araw ng pagtatrabaho.  Sa mga pagkakataon kung saan kinakailangan ang 
kopya ng inyong dokumentong pang-imigrasyon para makumpleto ang 
paghahanap sa inyong rekord, ang elektronikong pagtugon ay maaaring umabot 
sa 20 Pederal na mga araw ng pagtatrabaho.  Para sa karagdagang 
impormasyon hinggil sa proseso ng pagtiitiyak, mangyari pong pumunta sa 
pahinang “SAVE Verification Process (Proseso para sa Pagpapatunay na 
SAVE).”  

Kung hindi makayanan ng Programang SAVE na matiyak ang katayuan ng 
inyong imigrasyon, matapos makumpleto ang proseso ng pagpapatunay, 

http://www.uscis.gov/portal/site/uscis/menuitem.eb1d4c2a3e5b9ac89243c6a7543f6d1a/?vgnextoid=64d2feb9a2ca8210VgnVCM100000082ca60aRCRD&vgnextchannel=64d2feb9a2ca8210VgnVCM100000082ca60aRCRD
http://www.uscis.gov/portal/site/uscis/menuitem.eb1d4c2a3e5b9ac89243c6a7543f6d1a/?vgnextoid=64d2feb9a2ca8210VgnVCM100000082ca60aRCRD&vgnextchannel=64d2feb9a2ca8210VgnVCM100000082ca60aRCRD


bibigyan po kayo ng pagkakataon na maitama ang rekord ng inyong imigrasyon, 
at muling magsumite ng aplikasyon para sa benepisyo, at/o dumulog sa 
ahensiyang nagbibigay ng benepisyo hinggil sa pagkakatanggi sa inyo ng 
benepisyo.  

Kung naniniwala po kayo na ang pagtugon ng Programang SAVE sa ahensiyang 
nagbibigay ng benepisyo ay hindi nakapagbigay ng wastong impormasyon 
hinggil sa inyong katayuang pang-imigrasyon, o kung kinakailangan ninyong 
gumawa ng pagtatama sa rekord ng inyong imigrasyon, mangyari pong 
tunghayan ang pahinang “How to Correct Your Records (Kung Paano Itama ang 
inyong mga Rekord).”  

